
UR : 008-06, 019- 06, 011-06, 013-06/02

IZVJEŠTAJ  O REVIZIJI FINANSIJSKIH 

IZVJEŠTAJA

na dan 31. decembra 2001. godine

MINISTARSTVO UNUTRAŠNJIH POSLOVA 

ZENIČKO-DOBOJSKOG KANTONA

Sarajevo, septembar 2002. godine

MINISTRU  MINISTARSTVA UNUTRAŠNJIH POSLOVA

IZVJEŠTAJ REVIZORA

1. Obavili smo reviziju finansijskih izvještaja Ministarstva unutrašnjih poslova na dan 31.12.2001. godine. Za ove izvještaje, na stranicama od 1 do 9 odgovoran je Ministar ministarstva unutrašnjih poslova Ze-do kantona kao budžetskog korisnika. Naša odgovornost svodi se na izražavanje mišljenja o tim finansijskim izvještajima na temelju provedene revizije.

2. Obavili smo reviziju, na osnovu ovlasti u skladu sa Zakonom o reviziji («Sl. novine F BiH», broj 48/99), i sa INTOSAI međunarodnim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skaldu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim izvještajima. Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja. Vjerujemo da je provedena revizija pouzdani osnov za izražavanje našeg mišljenja.

3. S obzirom da nismo obavili reviziju godišnjeg obračuna za 2000.godinu ne iskazujemo mišljenje o   

      početnim stanjima  01.01.2001. godine u skladu sa FBiH revizijskim standardom 510.

4.   Nakon obavljene revizije skrećemo pažnju na Nalaze i preporuke:

· da se dosljedno primjenjuje Zakon o porezu na plaću kod obračuna naknada 

             članovima komisije za polaganje vozačkih ispita ( tačka 4.4.2. )

· da se obračunati beneficirani radni staž knjigovodstveno evidentira ( tačka 4.4.2 )

· da se ispostave Rješenja o koeficijentima za obračun plaća ( tačka 4.4.2)

· da se amortizacija stalnih sredstava obračunava primjenom godišnjih stopa koje su propisane Pravilnikom  o knjigovodstvu budžeta/proračuna u FBiH ( «Sl.novine FBiH « br.6/99 ) (tačka 4.4.3.)

4. Finansijski izvještaji koji još uključuju pokazatelje uspješnosti kao što su kvalitet i obim usluga i nivo 

      do kojeg su ciljevi pruženih usluga postignuti,  daju istinit i fer pregled o finansijskom stanju      

      Ministarstva unutrašnjih poslova Zeničko-dobojskog kantona kao budžetskog korisnika na dan   

      31.12.2001. godine.

Dostavljeno:

· Ministru Ministarstva unutrašnjih poslova Ze-do kantona

· Predsjedniku Vlade kantona

· Predsjedniku Kantona

· Predsjedavajućem Skupštine kantona 

· A/a.

    Zamjenik generalnog revizora                                                      Generalni revizor

      ________________________                                               __________________________

       Branko Kolobarić , dipl.oec.                                            Mr.sc.Ibrahim Okanović, dipl.oec.

1. UVOD

Na osnovu ovlaštenja, a u skladu sa Zakonom o reviziji budžeta/proračuna F BiH i INTOSAI međunarodnim standardima obavili smo reviziju finansijskih izvještaja Ministarstva unutrašnjih poslova Zeničko-dobojskog Kantona ( u daljem tekstu: MUP-a) za 2001. godinu kao dijela cjeline finansijskih izvještaja Kantona ( u daljem tekstu finansijski izvještaji ) na dan 31.12.2001. godine.

Revizija je obavljena, u periodu od 26.08. 2002. do 29.08.2002. godine.

U skladu sa Zakonom o reviziji budžeta/proračuna F BiH, reviziju je obavio Tim za reviziju:

1. Nusreta Hadžimustafić, ovlašteni revizor

2. Jadranka Novak, mlađi revizor

3. Nasiha Biberović, mlađi revizor

4. Dijana Šutalo, mlađi revizor.

Reviziji je ispred MUP-a prisustvovala:

· Rusmira Hasanica, načelnik Sektora za podršku.

2. OPĆI PODACI 

Zakonom o kantonalnim ministarstvima i drugim tijelima uprave koji je donijela Skupština Zeničko-dobojskog kantona od 18.10.2000. godine, osnovano je Ministarstvo unutrašnjih poslova kantona.

Ovo Ministarstvo vrši upravne i druge stručne poslove koji se odnose na ostvarivanje nadležnosti kantona u oblasti unutrašnjih poslova putem 16 organizacionih jedinica kako je Pravilnikom o unutrašnjoj organizaciji i sistematizaciji utvrđeno i to: 

· Uprava policije

· Uprava za administraciju i podršku

· Kabinet

· Odjel unutrašnje kontole i 

· Policijske Uprave: Breza, Doboj-Jug, Kakanj, Olovo, Maglaj, Usora, Tešanj, Vareš, Visoko, Zavidovići, Zenica i Žepče.

Na osnovu člana 37. Ustava Zeničko-dobojskog kantona Skupština kantona je donijela Budžet za 2001.godinu i Zakon o izvršenju budžeta kantona za 2001.godinu.

Finansiranje Ministarstva vrši se iz Budžeta kantona. U istom je početkom 2001.godine bilo ukupno 2.030 zaposlenih radnika a na dan 31.12.2001. godine je bilo 1.916 radnika.

Sjedište MUP-a kantona  je u Zenici, Trg BiH br.6.

2. CILJ REVIZIJE

Cilj revizije finansijskih izvještaja MUP-a je da konstatuje:

· da li su finansijski izvještaji usklađeni sa zakonskim propisima, 

· da li su finansijski izvještaji pripremljeni u skladu sa propisanim okvirom odgovarajećeg izvještavanja,

· da li je sistem internih kontrola postavljen za spriječavanje i otkrivanje značajnog pogrešnog prikazivanja, odnosno da li su date smjernice za djelovanje interne kontrole.

Revizija, također uključuje davanje preporuka za dalji rad sa posebnim naglaskom na korištenje budžetskih sredstava samo za namjene koje su utvrđene Budžetom i do visine utvrđene u posebnom dijelu Budžeta.

4. NALAZI I PREPORUKE

Tim za reviziju je primjenio analitičke procedure na temelju uzoraka (F BiH Standard revizije 230, 320, 520 i 530) i dokazne testove na MUP u različitim procentima uzoraka ovisno od nivoa značajnosti bilansnih pozicija. 
4.1. Menadžment i sistem internih kontrola

Menadžment MUP-a je rezultate svoga poslovanja, organizacije rada i obavljanja poslova iznio u godišnjim finansijskim izvještajima. Menadžment je provodio zakone, smjernice organa izvršne vlasti u vršenju povjerene mu funkcije. 

Prilikom analize rada menadžmenta i sistema interne kontrole a u skladu sa INTOSAI revizijskim standardima područja rada tačka 142. tokom revizije je izvršena procjena da li sistem interne kontrole pomaže zaštiti imovine i resursa kao i da li osigurava tačnost i cjelovitost računovodstvenih evidencija  u MUP-u.

Tim za reviziju je konstatovao da je Pravilnikom o unutrašnjoj organizaciji i sistematizaciji MUP-a kantona predviđeno radno mjesto kontrolora materijalno finansijskog poslovanja MUP-a, ali bez pisanih pravila koja regulišu ovu oblast.

Temeljem uzoraka tim za reviziju je utvrdio da postoje odgovarajuće kontrole koje se odnose na blagajničko poslovanje MUP-a. Dio kontrole se vrši tokom poslovanja već uspostavljenim sistemom hijerarhije.

Kontrolna aktivnost, kao faza interne kontrole, podrazumijeva podjelu dužnosti, dobro razvijene standarde poslova, uspostavljanje pravila na davanje ovlaštenja, te uspostavu funkcije automatske kontrole operacija.

4.2. Menadžment i prethodna revizija

Tim za reviziju je, tokom rada, došao do saznanja da od momenta konstituisanja MUP-a kantona nije vršena eksterna revizija finansijskog izvještavanja. IPTF vrši kompletnu reviziju personalne dokumentacije MUP-a kantona.

4.3. Usklađenost sa zakonskim propisima

Neusklađenost sa zakonskim propisima se odnosi na:

A. Nepostojanje Zakona o radnim odnosima i plaćama službenika organa uprave na nivou Kantona i nepostajanja vlastitog Pravilnika o plaćama i drugim primanjima službenika i činjenice da se obračun plaća vrši na osnovu Zaključaka Vlade Kantona ne poštuju se odredbe Kolektivnog Ugovora za službenike organa uprave i sudske vlasti u FBiH čiji je potpisnik preko Kantona bio i MUP.

B. Obračun amortizacije stalnih sredstava se vrši po propisanim stopama iz Odluke o nomenklaturi sredstava koja se amortizuju i o minimalnim stopama amortizacije ( «Sl.Novine FBiH «, broj 2/95 i 45/99 ) za privredna društva a ne u skladu sa Pravilnikom o knjigovodstvu budžeta/proračuna FBiH ( «Sl.Novine FBiH», br.6/99 ).

Preporuke menadžmentu:

· da se sačine računovodstvene politike u skladu sa RS 1 FBiH 

· da se donese Uputstvo i smjernice za rad interne kontrole (RS 400 F BiH)

· da se obračun amortizacije vrši u skladu sa Pravilnikom o knjigovodstvu       

                               budžeta/proračuna FBiH ( «Sl.Novine FBiH» br.6/99 ).

4.4. Izvršenje budžeta

4.4.1. Prihodi

Na dan 31.12.2001. godine MUP Ze-do kantona je ostvario ukupan prihod od 18.207.180,71 KM.

	Redni 

Broj
	PRIHOD
	Plan 2001. godina
	Ostvareno 2001. godina po evidenciji MUP.a
	Odstupanje

(4 - 3)
	Index (4/3)

	1
	                       2
	        3
	        4
	        5
	       6

	1.
	Plaće i naknade trošk. zaposlenih sa doprinosima poslodavca
	18.900.000,00
	16.452.519,46
	-2.447.480,54
	87,05

	2.
	Izdaci za materijal i usluge
	3.186.000,00
	1.752.861,25
	-1.433.138,75
	55,02

	3.
	Tekući transferi
	4.800,00
	1.800,00
	-3.000,00
	37,50

	4.
	U K U P N O
	22.090.800,00
	18.207.180,71
	-3.883.619,29
	82,42

Prihodi Ministarstva unutrašnjih poslova Kantona se ostvaruju doznačavanjem sredstava iz Budžeta kantona.

Doznake Budžeta kantona odnose na potrebna sredstva za bruto plaće i naknade, naknade za privremene i povremene poslove, izdatke za materijal i usluge te kapitalne izdatke.

Osim prihoda iz Budžeta, MUP kantona je ostvarivao prihod od vlastite djelatnosti uplatama na blagajni MUP-a u iznosu od 117.775,30 KM. Navedeni iznos je ostvaren prodajom raznih obrazaca, usluga rada restorana, naplate mandatnih kazni, usluga pauka, specijalne pratnje, izrade fotografija te uplata od strane radnika za prekoračenje troškova službenih mobitela. Iznosi iz blagajne su sedmično uplaćivani na račun javnih prihoda Zeničko-dobojskog kantona.

Od ukupno 12 Policijskih uprava u sastavu MUP-a samo je Policijska Uprava Zenica sredstva naplaćena od mandatnih kazni i usluga pauka uplaćivala na blagajnu MUP-a. Uplaćeni iznosi su se sedmično polagali na odgovarajuće račune Budžeta Zeničko-dobojskog kantona.

Ministarstvo finansija kantona dalo je saglasnost br.07-14-91-51/01 na cjenovnik pružanja usluga trećim licima MUP-a kantona.

Značajan dio prihoda MUP kantona ostvaruje izdavanjem putnih isprava-pasoš, službeni pasoš, diplomatski pasoš, zajednički pasoš, putni list koji se uplaćuje direktno na poseban račun Ministarstva civilnih poslova i komunikacija BiH. Članom 4. Pravilnika o cijeni putnih isprava ( «Službeni Glasnik BiH « br.06/01) organima nadležnim za izdavanje putnih isprava utvrđena je naknada za režijske troškove tako da im za izdavanje pasoša pripada 10 KM, diplomatskog 10 KM, zajedničkog 15 KM i putnog lista 5 KM. Iz razgovora sa ministrom finansija tim za reviziju je zaključio da Ministarstvo civilnih poslova i komunikacija BiH uplaćuje navedene iznose na račun Budžeta Zeničko-dobojskog kantona dok MUP mjesečno izvještava Kanton o broju izdatih putnih isprava. MUP kantona ne raspolaže sa ukupnom vrijednošću prihoda ostvarenog po ovom osnovu.

Cjelokupan iznos prihoda koji nastaje izdavanjem saobraćajne dozvole, registarskih tablica, lične karte, putarina, vodnih naknada itd se uplaćuje direktno na budžetski račun Kantona.

Preporuke menadžmentu

· Vršiti mjesečno usaglašavanje ostvarenih prihoda po osnovu izdatih putnih isprava sa Ministarstvom civilnih poslova i komunikacija BiH i Ministarstvom finansija kantona.

4.4.2. Rashodi i izdaci MUP-a kantona

Na dan 31.12.2001. godine evidentirani su ukupni izdaci MUP-a Ze-do kantona u iznosu od 21.288.167,83 KM. 

Izvršenje Budžeta u 2001. godini

	Rbr.
	Vrsta rashoda
	Planirano
	Doznačeno po Budžetu Ze-do kantona
	Evidentirano ostvarenje u MUP-u
	Odstupanje

(5-3 )
	Index

(5/3 )

	1
	2
	3
	4
	5
	6
	7

	1.
	Bruto plaće. i naknade troškova zaposlenih
	17.150.000
	17.213.932
	17.125.535,24
	-24.464,76
	99,85

	2.
	Doprinosi poslodavca
	1.750.000
	1.721.342
	1.704.930,41
	-45.069,59
	97,42

	3.
	Izdaci za mater. i usluge    
	3.186.000
	2.633.402
	2.455.902,18
	-731.812,82
	77,03

	3.1
	Putni troškovi
	50.000
	15.733
	15.732,80
	-34.267,20
	31,46

	3.2
	Izdaci za energiju
	320.000
	348.369
	348.369,16
	+28.369,16
	108,86

	3.3
	Izdaci za komunalne usluge
	396.000
	421.940
	417.812,64
	+21.812,64
	105,51

	3.4
	Nabavka materijala
	1.000.000
	685.324
	539.443,86
	-460.556,14
	53,94

	3.5
	Izdaci za usluge prevoza i goriva
	480.000
	421.966
	394.472,83
	-85.527,17
	82,18

	3.6
	Unajmljivanje imovine i opreme
	80.000
	75.622
	75.621,60
	-4.378,40
	94,53

	3.7
	Tekuće održavanje
	450.000
	334.255
	334.255,43
	-115.744,57
	74,27

	3.8
	Izdaci osig.bank.usluga i usl.plat.prometa
	160.000
	169.670
	169.670,52
	+9.670,52
	106,04

	3.9
	Ugovorene usluge
	250.000
	160.523
	160.523,34
	-89.476,66
	64,20

	4.
	Tekući transferi
	4.800
	1.800
	1.800,00
	-3.000,00
	37,50

	
	U K U P N I   I Z D A C I 
	22.090.800
	21.570.476
	21.288.167,83
	-802.632,17
	96,36


[image: image4.wmf]Struktura prihoda u 2001

4.800,00

3.186.000,00

18.900.000,00

16.452.519,46

1.800,00

1.752.861,25

Plaće i naknade trošk. zaposlenih sa doprinosima

poslodavca

Izdaci za materijal i usluge

Tekući transferi

Planirano

Ostvareno


Ostvareni izdaci u 2001. godini u iznosu od 21.288.167,83 KM u odnosu na planirane od 22.090.800 KM manji su za 802.632,17 ili 3,63 %, odnosno ostvarenje je 96,36 %.

Iskazan je višak rashoda nad prihodima ( deficit budžeta) u iznosu 3.080.987,12 KM. 

MUP kantona u 2001. godini je ostvario Bruto plaće i doprinose poslodavca u iznosu od 16.669.628,93 KM a u odnosu na plan od 16.500.000 KM je povećanje za 1,02 %.

Plaće MUP-a kantona se obračunavaju i isplaćuju na osnovu Zaključaka Vlade Kantona ( Zaključak Vlade o određivanju koeficijenata za utvrđivanje plaća službenika Ministarstva unutrašnjih poslova kantona od 13.08.1997. godine i od 20.04.2001. godine).

Plaće ministra i zamjenika ministra MUP –a se obračunavaju i isplaćuju u Ministarstvu finansija kantona na osnovu Zaključka o određivanju koeficijenata za utvrđivanje plaća funkcionera, rukovodećih radnika i radnika u Vladi kantona, kantonalnim ministarstvima i drugim tijelima kantonalne uprave od 26.08.1996.godine i Odluke Vlade o plaćama i naknadama rukovoditelja izvršnih organa vlasti Ze-do kantona i službenika izvršnih organa vlasti koje imenuje, odnosno postavlja Vlada Ze–do kantona od 25.06.2001. godine. Donošenjem takve odluke odnos najviše i najniže plaće u MUP-u kantona izražen u koeficijentima iznosi 1:9 ( koeficijent 2:17,97 ).

Obračun plaća vrši se jednom mjesečno, a osnovica za plaću je iznosila 82,00 KM što je previđeno i planom budžeta.

Tim za reviziju je konstatovao da pomenuti zaključci Vlade nisu u skladu sa članom 130. Zakona o radnim odnosima i plaćama službenika tijela uprave F BiH, te sa članom 73. Zakona o upravi u FBiH kao ni sa Kolektivnim ugovorom za službenike organa uprave i sudske vlasti u F BiH čiji je potpisnik bio i Kanton do 10.12.2001. godine.

U skladu sa Zakonom o unutrašnjim poslovima Kantona, ministar MUP –a je donio rješenja prema kojim ovlaštena službena lica MUP-a imaju uvećenja plaća, i to:

· Za period do 20.04.2001. godine od 10 %, 15 % i 20 %;

· Za period od 20.04. 2001. godine od 15 % i 30 %, u zavisnosti od raspoređenosti na radno mjesto.

U toku 2001. godine beneficirani radni staž nije knjigovodstveno evidentiran budući da sredstva za ovu namjenu, iako Planom predviđena, nisu doznačena od Budžeta kantona tako da isti nije ni uplaćen.

U iznos bruto plaća uključen je i iznos isplaćenih naknada za bolovanje preko 42 dana ( 109.933,00 KM ). 

Metodom slučajnog uzorka izvršen je uvid u personalnu evidenciju 20 zaposlenih radnika. Dosijei su uredni sa kompletnom dokumentacijom, uz konstataciju da ne postoje izdata Rješenja o koeficijentima za obračun plaća.

Naknade troškova zaposlenih su isplaćene u iznosu od 2.160.836,72 KM što u odnosu na Plan od 2.400.000,00 KM je manje za 239.163,28 KM ili 9,96 %.
Struktura navedenih naknada je sljedeća:

· Naknade za prevoz na posao i sa posla


323.055,68 KM

· Naknade za odvojeni život 



                   248,00 KM

· Naknade za topli obrok tokom rada

                     1.609.814,00 KM

· Otpremnine zbog odlaska u mirovinu

                            1.294,00 KM

· Jubilarne nagrade za stabilnost u radu

                5.520,00 KM

· Pomoć u slučaju smrti ili teže invalidnosti

              92.442,00 KM

· Naknade za privremene i povremene poslove

128.463,04 KM

                U K U P N O




          2.160.836,72 KM

Naknade za prevoz s posla i na posao se isplaćuju na osnovu Odluke o određivanju dodatnih primanja MUP-a Ze-do kantona iz jaunara 1997. godine koja treba biti usklađena sa članom 73. Zakona o upravi FBiH i sa članom 30. Kolektivnog ugovora za službenike organa uprave i sudske vlasti u FBiH. Revizijski tim je uvidom u dokumentaciju utvrdio isplatu naknade na osnovu Odluke ministra koja nije u skladu sa gore navedenom Odlukom.

Naknade za topli obrok tokom rada se isplaćuju u dnevnom iznosu od 3,50 KM što nije u skladu sa članom 31.Kolektivnog ugovora.

U okviru jubilarnih nagrada za stabilnost u radu su isplaćivane i nagrade za poseban doprinos u efikasnom izvršavanju poslova i zadataka na osnovu rješenja ministra a u skladu sa članom 9. Pravilnika o priznanjima, nagradama i pohvalama br.10-03-023-23/97. Iznos nagrada nije regulisan pisanim aktom.

Naknade za privremene i povremene poslove su isplaćene u iznosu od 128.463,04 KM. Najveći dio ovih naknada isplaćen je na ime naknada članovima komisije za polaganje vozačkih ispita. Prema Rješenju o utvrđivanju visine troškova za polaganje vozačkih ispita br.10-02-/1-1-229/98, naknada članovima komisije iznosi 10 % neto od ukupnog iznosa koju su na ime naknade za polaganje vozačkih ispita uplatili kandidati. Porez na dodatna primanja je obračunat i isplaćen u visini od 30 %  za sve članove komisije. Sa vanjskim saradnicima nisu sklapani Ugovori o djelu.

Komisije za polaganja vozačkih ispita imenuju se na period od dvije godine a u skladu sa članom 107. Zakona o bezbjednosti saobraćaja na putevima.

Od ukupnih rashoda u 2001. godini Izdaci za materijal i usluge ostvareni su u iznosu od 2.455.902,18 KM, a u odnosu na Plan od 3.186.000,00 KM  manji su za 731.812,82 KM ili 22,91 %. 

Međutim bilo je prekoračenja po pojedinim stavkama i to: izdaci za energiju su veći u odnosu na plan za 8,86%, izdaci za komunalne usluge  5,51 % te izdaci osiguranja bankarskih usluga i usluga platnog prometa su veći za 6,04%. 

Nabavka materijala i usluga je izvršena na osnovu odabira najpovoljnijih ponuđača na raspisani tender.

Na osnovu uzorka Tim za reviziju je konstatovao da se isplaćuju novčani izdaci (manjih vrijednosti) iz blagajne za pojedine istraživačke radnje u svrhu otkrivanja počinilaca, a koji nisu utemeljeni pisanim aktom. Sredstva su isplaćivana uz saglasnost ministra a prema priloženim službenim zabilješkama. 

U okviru Izdataka za usluge prevoza i goriva, vršene su isplate temeljem Ugovora o prodaji naftnih derivata putem benzinskih stanica «Energopetrola« zaključenim sa Energopetrolom Sarajevo. Tim za reviziju je konstatovao da je ovaj Ugovor zaključen za period do 31.12.1999.godine i isti nije produžen. 

Temeljem uzorka kod Izdataka za osiguranje radnika i vozila, tim za reviziju je konstatovao da su Ugovori o osiguranju zaključeni sa Sarajevo-Osiguranjem D.D.Sarajevo Filijala Zenica.

U okviru tekućih grantova, revizijski tim je utvrdio da je grant u iznosu od 1.800,00 KM isplaćen na osnovu Ugovora o stipendiranju za jednog stipendistu, bez dokaza o postojanju kriterija za dodjelu stipendija .

Preporuke menadžementu

· Dosljedna primjena Zakona o porezu na plaću kod obračuna naknada članovima  

       komisije za polaganje vozačkih ispita.

· Obračunati beneficirani radni staž knjigovodstveno evidentirati.

· Ispostaviti Rješenja o koeficijentima za obračun plaća.

4.4.3.  Stalna sredstva

U toku 2001. godine izvršena je nabavka stalnih sredstava u iznosu od 87.275,89 KM.

	Rd.br
	Vrsta stalnih sredstava
	Nabavna vrijednost

	1.
	Namještaj
	28.374,59 

	2.
	Kompjutorska oprema
	26.785,57 

	3.
	Oprema za pri.pod. i glasa
	5.468,00 

	4.
	Ostale kancelarijske mašine
	3.592,00 

	5.
	Motorna vozila 
	1.360,00 

	6.
	Fotografska oprema
	950,00 

	7.
	Ostala stalna sredstva
	20.745,73 

	
	U K U P N O
	87.275,89 


Na temelju uzorka tim za reviziju je konstatovao da je izvršena nabavka namještaja u iznosu ( 14.416,86 KM i  3.735,00 KM ) od firme «AKSA« Zenica. Ponude za ovu nabavku su iz 1999. godine.

Ministarstvo unutrašnjih poslova kantona usvojilo je Odlukom broj 08-04-/2-1-021526-1/02 Izvještaj Glavne popisne komisije o popisu stalnih sredstava i sitnog inventara. Centralna popisna komisija kantona je u svom Izvještaju o popisu broj 02-34-21791/01 izvršila i popis u blagajni MUP-a te popis potraživanja i obaveza. Prema popisu Centralne komisije izvršeno je isknjižavanje nabavne vrijednosti u iznosu od 84.588,91 KM na dan 31.12. 2001.godine, a tokom godine isknjižena je vrijednost na transportnim sredstvima od 255.988,15 KM i na slikama 1.035,90 KM.

Stalna sredstva koja se odnose na naoružanje i municiju nisu knjigovodstveno evidentirana a tim za reviziju nije vršio reviziju tog dijela imovine MUP-a kantona, obzirom da taj dio imovine predstavlja službenu tajnu.

Obračun amortizacije stalnih sredstava se vrši linearnom metodom otpisa primjenom godišnjih stopa koje su propisane Odlukom o nomenklaturi sredstava koja se amortizuju i o minimalnim stopama amortizacije ( «Sl.Novine FBiH « broj 2/95 i 45/99 ) za privredna društva.

Prema evidenciji  u Kantonu kao investicija u toku evidentirana je nabavka telefonske centrale u ukupnoj vrijednosti 195.680,00 KM, čije se aktiviranje očekuje tokom 2002. godine.
Preporuke menadžmentu

· Da se amortizacija stalnih sredstava obračunava primjenom godišnjih stopa koje su propisane Pravilnikom  o knjigovodstvu budžeta/proračuna u FBiH ( «Sl.novine FBiH» br.6/99 ).

· Da se u cijelosti poštuje Uredba o nabavci roba, vršenju usluga i ustupanja radova 

     ( «Sl.Novine FBiH» br.31/98 ).

4.4.4. Gotovina i kratkoročna potraživanja

Revizijom je utvrđeno da se novčana sredstva na dan 31.12.2001. godine sastoje od novčanih sredstava na transakcijskom računu otvorenom kod Investicione komercijalne banke D.D.Zenica i računu blagajne.

Tim za reviziju je konstatovao da stanja novčanih sredstava knjigovodstveno odgovaraju posljednjem iznosu po izvodu Komercijalne banke gdje je račun i otvoren. 

Tim za reviziju je konstatovao da je MUP Kantona u IKB D.D. Zenica koristio devizni račun koji je korišten za podizanje troškova za službena putovanja u inostranstvo a poslovne promjene knjigovodstveno nisu evidentirane. Stanje na ovom računu sa 31.12.2001. godine je 35,60 KM.

Za unaprijed plaćenu robu i usluge-avans evidentirano je stanje u visini od 5.633,40 KM.

Preporuke menadžmentu

· Knjigovodstveno evidentirati poslovne promjene i na deviznom računu.

· Obezbjediti odgovarajuće račune za unaprijed plaćenu robu i usluge i evidentirati nastali trošak.

4.4.5 Zalihe

MUP kantona je tokom 2001. godine po popisu imao na zalihama više od 20 % godišnjeg utroška robe zbog čega je trebao višak iznad 20 % vratiti na teret zaliha a u korist rashoda materijala i isti na početku na 2002. godine vratiti na konto rashoda.

Preporuke menadžmentu

· Kod evidentiranja zaliha materijala poštovati član 25. stav 3. Pravilnika o    
        knjigovodstvu budžeta FBiH.
4.4.6. Kratkoročne obaveze i razgraničenja

Iskazane kratkoročne obaveze iznose ukupno 3.462.712,25 a sastoje se od:

· Kratkoročne tekuće obaveze            1.318.844,01 KM¸


· Obaveze prema radnicima
     2.143.868,24 KM

Kratkoročne tekuće obaveze odnose se na obaveze prema dobavljačima nastale u 2001. godini kao i na 689.227,64 -obaveze iz prethodne godine.

Obaveze prema radnicima odnose se na dio neisplaćenih bruto plaća iz novembra i decembra 2001. godine kao i toplog obroka u iznosu od 122.615,00 KM.

Kratkoročne tekuće obaveze su tokom 2001. godine povećane za 92% u odnosu na prethodnu godinu što je uticalo na povećanje iskazanog finansijskog deficita. 

5. RAČUNOVODSTVO

Ne postoje posebno uređene računovodstvene politike, a knjigovodstvo se vodi u skladu sa postojećim propisima koji regulišu ovu oblast. Internim aktom nije utvrđeno kretanje knjigovodstvene dokumentacije. U Ministarstvu – Sektor za podršku- Odjel računovodstva vodi evidenciju nastalih poslovnih promjena. U principu se  koristi  modifikovana osnova. Finansijski izvještaji su sačinjeni u skladu sa identifikovanim okvirom finansijskog izvještavanja, a knjigovodstvene promjene se vrše u skladu sa Pravilnikom o knjigovodstvu budžeta/proračuna F BiH sa neznatnim odstupanjem. 

Ministarstvo koristi poseban program za vođenje knjigovodstvene evidencije. Pristup finansijskom programu sa odgovarajućom zaštitom ima svaka osoba u domenu svoga posla za koji je zadužena.
6. ZAKLJUČAK

Tim za reviziju tokom obavljanja revizije uočio je nedostatak u sistemu internih kontrola, uz nalaze istakao preporuke i predlaže:

· da se sačine računovodstvene politike u skladu sa RS 1 FBiH. 

· da se donese Uputstvo i smjernice za rad interne kontrole (RS 400 F BiH).

· da se obračunati beneficirani radni staž knjigovodstveno evidentira.

· da se vrši mjesečno usaglašavanje ostvarenih prihoda po osnovu izdatih putnih 

           isprava sa Ministarstvom civilnih poslova i komunikacija BiH i Ministarstvom    

           finansija kantona.

· da se dosljedno primjenjuje Zakon o porezu na plaću kod obračuna naknada 

          članovima komisije za polaganje vozačkih ispita.

· da se ispostave Rješenja o koeficijentima za obračun plaća.

· da se amortizacija stalnih sredstava obračunava primjenom godišnjih stopa koje su propisane Pravilnikom  o knjigovodstvu budžeta/proračuna u FBiH ( «Sl.novine FBiH» br.6/99 ).

· da se u cijelosti poštuje Uredba o nabavci roba, vršenju usluga i ustupanja radova 

          ( «Sl.Novine FBiH» br.31/98 ).

· da se knjigovodstveno evidentiraju poslovne promjene  na deviznom računu.

· da se obezbjede odgovarajući računi za unaprijed plaćenu robu i usluge i evidentira nastali trošak.

· da se kod evidentiranja zaliha materijala poštuje član 25. stav 3. Pravilnika o knjigovodstvu budžeta FBiH.
· da se postupi po Izvještaju o popisu ukupne imovine MUP-a kantona sa stanjem na dan 31.12.2001. godine.
KOMENTAR: Ministarstvo se u ostavljenom  roku očitovalo dopisom broj 01-14-22659/02 od 16.10.2002. godine uz konstataciju da će date Preporuke uskladiti sa važećim  propisima i dosljedno primjenjivati u narednom periodu.


Tim za reviziju:


___________________________


Nusreta Hadžimustafić, ovlaš.rev.









      ________________________










      Jadranka Novak, mlađi revizor










       __________________________










       Nasiha Biberović, mlađi revizor










       ___________________________










       Dijana Šutalo, mlađi revizor

		Rd.br.		PRIHOD		Plan 2001. godina		Ostvareno 2001. godina po evidenciji MUP.a		Odstupanje (4-3)		Index (4/3)

		1		2		3		4		5		6

		1.		Plaće i naknade trošk. zaposlenih sa doprinosima poslodavca		18,900,000.00		16,452,519.46		-2,447,480.54		87.05

		3.		Tekući transferi		4,800.00		1,800.00		-3,000.00		37.5

